
Eshitish qobiliyati 
buzilgan bolalar ta’limi:
qiyinchiliklar, uni bartaraf 
etish yuzasidan tavsiyalar
Feruzaxon QODIROVA

pedagogika	fanlari	doktori

Mirsaid YUNUSOV

Chirchiq	davlat	pedagogika	instituti	
Maxsus	pedagogika	kafedrasi	
o‘qituvchisi

Tayanch so‘zlar:	eshitish	qobiliyati	buzilgan	bolalar,	didaktik	materiallar,	didaktik	tamoy-
illar,	inklyuziv	ta’lim,	SMArT	sinf	xonalari.

Annotaciya / Аннотация / Abstract
UZ.	 ushbu	maqola	eshitish	qobiliyati	buzilgan	bolaning	o‘quv	jarayonini	inklyuziv	makonda	

tashkil	etish,	bunday	bolaning	sinfdagi	qiyinchiliklarini	engishda	o‘qituvchining	didak-
tik	materiallarga	alohida	e’tibor	qaratishi	masalalariga	bag‘ishlangan	bo‘lib,	bu	borada	
mualliflarning	tavsiyalari	keltirilgan.

RU.	 данная	 статья	 посвящена	 вопросам	 организации	 учебного	 процесса	
слабослышащего	 ребенка	 в	 инклюзивном	 пространстве,	 особого	 внимания	
педагога	к	дидактическим	материалам	в	преодолении	трудностей	такого	ребен-
ка	на	занятиях,	а	также	даны	рекомендации	авторов	в	этом	направлении.

EN.	 This	article	is	devoted	to	the	organization	of	the	educational	process	of	a	hearing-im-
paired	child	in	an	inclusive	space,	the	teacher's	special	attention	to	didactic	materials	
in	overcoming	the	difficulties	of	such	a	child	in	the	classroom,	and	the	authors'	recom-
mendations	in	this	direction	are	given.

Eshitishda nuqsoni bo‘lgan 
bolalarni o‘qitish va tar-
biyalash nazariyasi ama- 
liyotining asosini umu- 
miy: onglilik va faollik, 

tizimlilik va izchillik, ko‘rgazmali- 
lik, ilmiylik, bolalarga individual 
yondashuv, nazariyaning amaliyot 
bilan bog‘liqligi kabi didaktik ta- 
moyillar tashkil etadi.

Maktablarda zaif eshituvchi va kar 
bolalarning ta’lim muammolari- 
ni hal qilish ko‘p jihatdan eshitish 
qobiliyati buzilgan o‘quvchi uchun 
zarur bo‘lgan o‘qitishning "muvaf-
faqiyatli echimlari" tizimini yara- 
tishga bog‘liq bo‘lib, bu uning ta’lim 
ehtiyojlariga muvofiq dasturni o‘z- 
lashtirish hamda zamonaviy jam-
iyatda muvaffaqiyatli sotsializat- 
siya qilish uchun kompetensiyalar- 
ni ta’minlash imkonini beradi.

Zamonaviy ta’lim tizimi o‘qituvchi 
tomonidan kar va zaif bolalarni 
o‘qitish va tarbiyalashni tashkil  
etishning turli usullari, vositalari va 
shakllaridan foydalanishni ta’min-
laydi. Bunda inklyuziv ta’lim sha- 
roitida ularni tanlash, tarkib top-
tirish va maxsus amalga oshirish 
muhim ahamiyatga ega. Umum-

pedagogik usullar bir-biri bilan 
uyg‘unlikda maxsus texnika va 
vositalardan foydalangan holda 
qo‘llaniladi, bu esa o‘ziga xos ta’lim 
texnologiyalarini shakllantirish-
ga yordam beradi. Ularni amalga 
oshirish ushbu toifadagi bolalarni 
o‘qitishdagi asosiy qiyinchiliklarni:

	º cheklangan eshitish idroki bilan 
bog‘liq bo‘lgan ma’lumotlarni 
qabul qilish,

	º qayta ishlash;

	º saqlash va ishlatishdagi xu- 
susiyatlar;

	º nutqni rivojlantirishning o‘ziga 
xosligi;

	º kognitiv va shaxsiy sohalarni 
rivojlantirishning o‘ziga xos xu- 
susiyatlarini hisobga olgan hol-
da amalga oshiriladi.

Eshitish qobiliyati buzilgan bola- 
ning o‘quv jarayonini inklyuziv ma-

konda tashkil etish uslublari va 
usullarini tanlash, tarkibi bir qator 
omillar bilan belgilanadi, xususan:

	º eshitish qobiliyati buzilgan bola-
ning tayyorgarlik darajasi, 

	º umumta’lim maktabida o‘qishi, 

	º o‘qituvchi, surdopedagog va 
bolaning ota-onalari o‘rtasidagi 
hamkorlik hamda o‘zaro ham- 
korlikning samaradorligi; 

	º ota-onalarning tushdan keyin 
uyda bola bilan tizimli ishlashga 
tayyorligi va qobiliyati; 

	º kar va zaif eshituvchi o‘quvchi- 
ning bolalar jamoasiga mosla- 
shish darajasi va sinfdoshlari bi-
lan hamkorlikni tashkil etish 
imkoniyati; 

	º dars davomida korreksiya ish 
yo‘nalishining ba’zi muammo-
larini hal qilish zarurati (eshi- 
tish-vizual e’tiborni rag‘batlan-
tirish; nutq xatolarini tuzatish 

va grammatik jihatdan to‘g‘ri 
nutq ko‘nikmalarini mustahkam-
lash; so‘z boyligini kengaytirish, 
so‘z-iboralarni tushuntirish; xu-
losalar, diktantlar yozishda, qay- 
ta hikoyalar tuzishda alohida 
yordamni tashkil etish).

Eshitish qobiliyati buzilgan bolani 
inklyuziv makonda o‘qitish va di- 
daktik resurslardan foydalanish ja-
rayonida o‘qituvchi o‘quvchilarning 
individual xususiyatlarini hisobga 
olgan holda oldindan tayyorgarlik 
ko‘rishi kerak bo‘lgan turli xil va- 
ziyatlar (shu jumladan, ta’limda 
ham) yuzaga kelmoqda. Maqola-
da taqdim etilgan tavsiyalar eshi- 
tish qobiliyati buzilgan bolaning 
sinfdagi qiyinchiliklarini engish 
bo‘yicha o‘qituvchining faoliyatini 
tashkil etishga imkon beradi:

	º eshitishda nuqsoni bo‘lgan 
bolalarning ish sur’ati sekinroq 
bo‘lgani uchun topshiriqlarga, 
ayniqsa, yozishga ko‘proq vaqt 
ajrating;

	º har qanday o‘quv jarayonida 
ma’lumotni shunday taqdim  
etingki, bola uni o‘z ko‘rish qo-
biliyatidan foydalangan holda 
idrok eta oladigan bo‘lsin;

	º har bir yangi so‘z bolalarning 
faol nutqqa kirishishi uchun  
korreksion ishning muayyan 
vaziyati, tengdoshlari bilan 
umumiy motivatsiyaga ega 
bo‘lishi kerak;

	º har qanday vaziyatda ham o‘zin-
giz natijasiga ishonch hosil qilgan 
ishlarni birinchi o‘ringa qo‘ying;

	º har qanday vaziyatda ham bola-
larni dialogga, muloqot qilish-
ga va muhokama qilishga jalb 
qiling;

	º faoliyat yoki topshiriqlarni 
o‘zgartirganda, bola sizni tu- 
shunayotganiga ishonch hosil 

qiling (masalan, “nima qilasiz,  
takrorlang”, “bolalarga nima 
qilish kerakligini ayting” tex-
nikasidan foydalaning).

	º sinfda yuqori darajadagi shov-
qinlardan saqlaning, o‘quv ja-
rayoniga eshitish uchun dam 
olish turi bo‘lgan va sinfdagi 
barcha o‘quvchilar uchun foyda-
li bo‘lgan oqilona "dam olish da-
qiqalarini" kiriting;

	º bolalar tushuna olishlari, maz-
muni haqida o‘ylashlari uchun 
savollarni aniq, qisqa qilib 
qo‘ying. Ularga javob berish-
larida shoshiltirmang, o‘ylash 
uchun vaqt bering;

	º suhbat yoki dars davomida  
eshitish qobiliyati zaif bolaga 
tezkor yordam ko‘rsatish usul-
laridan foydalaning: so‘z birik-
masini takrorlang, kalit so‘zni 
yoki noto‘g‘ri tushunilgan so‘zni 
yozing; butun gapni yozing.

	º doskada o‘quv materialining bir 
qismini va yangi lug‘atni olib 
tashlang. Eshitishda nuqsoni 
bo‘lgan bolaga yuz marta eshi- 
tishdan ko‘ra bir marta ko‘rgan 
yaxshiroq. Iloji boricha illyustra-
tiv materiallardan foydalaning;

	º eshitish qobiliyati zaif bola 
so‘zlovchiga murojaat qila olishi 
kerak, bu intizomning buzilishi 
emas, balki zaruratdir (tovushli 
ma’lumotni idrok etish uchun vi-
zual yordam).

Eshitishda nuqsoni bo‘lgan bola-
larni o‘qitish va tarbiyalashni tash-

kil etish shakllari ham inklyu- 
ziv ta’lim nuqtai nazaridan muhim 
tarkibiy qism hisoblanadi.

Maktabda shakllangan an’anaviy 
sinf-dars tizimi doirasida eshitish 
qobiliyati zaif bolalar bilan ishlash-
ning guruh, kichik guruh, juftlik va 
individual mashg‘ulotlar kabi shakl- 
laridan faolroq foydalanishni tavsi-
ya etish mumkin.

Ishbilarmonlik va rolli o‘yinlar, 
matbuot anjumanlari, QVZ, tan-
lovlar, dars shaklida, nostandart 
darslardan foydalanish kar va zaif 
eshituvchi bolaning imkoniyat-

larini so‘zsiz kengaytirish bo‘la-
di. Eshitish qobiliyati zaif bola- 
ning tadqiqot yoki ijodiy loyihalar-
da (o‘qituvchi rahbarligida) musta-
qil ishi va ularni himoya qilishi katta 
imkoniyatlarga ega.

Didaktik materiallar ta’lim va kor- 
reksion ishlarni rivojlantirishga, 
muammolarni hal qilishga yor-
dam berishga, og‘zaki nutqni idrok 
etish va takrorlash ko‘nikmala- 
rini takomillashtirishga qaratil-
gan. Muassasada maxsus jihozlar 
va maxsus didaktik resurslardan 
foydalanmasdan bu muammo-
larni hal qilib bo‘lmaydi. Maktab-
da axborot makonini kengaytirish, 
dam olish korreksion-rivojlanti- 
ruvchi mashg‘ulotlar uchun max-
sus xonalarni ochish, SMART sinf 
xonalarini tashkil etish maqsadga 
muvofiqdir.

Eshitishda nuqsoni bo‘lgan bolalarni o‘qitish 
va tarbiyalashni tashkil etish shakllari ham 
inklyuziv ta’lim nuqtai nazaridan muhim 
tarkibiy qism hisoblanadi.

